
Nunaqarfinni unnukkut atuartitsisarnermut tunngatillugu Naalakkersuisunut 

apeqqutinnut pillugu akissut. 

 

Nunaqarfinni unnukkut atuartitsisarnerit pillugu apeqqutit eqqarsaatigalugit makku 

ilisimatitsissutigineqarsinnaapput. 

 

1. Inatsisartut peqqussutaanni nr 10-mi, 21. maj 2002-meersumi § 5, imm. 3 

naapertorlugu, peqataasussat minnerpaamik amerlassusissaat pillugu maleruagas-

sanut kommunit immikkut akuersissuteqarnissaminnut periarfissaqarput. 

Peqqussummi allassimavoq, holdimik pilersinneqarnissaanut 8 peqataaniarlutik 

nalunaarsimassasut. Soorlu ilisimatitsissutigineqartutut nunaqarfiit arlaanni peqa-

taasut tallimaassappata, immikkut akuersissuteqaqqaarnissamik periarfissaq kom-

munalbestyrelsip atorsimavaa taamaalillunilu, kommunalbestyrelsip kissaatigis-

sappagu, suli ikilisitsinissaminut periarfissaqarluni. 

 

Peqqussummi nalunaartut 8-nissaanik allassimanera kulturimik sunngiffeqar-

nermilu suliniutinut kommunit ataatsimoortumik tapiiffigineqartarnerinut attuumas-

suteqarpoq taavalu inuttaasut 8, naleqquttumik ilinniartitsisussaqartut, holdimik 

kissaatigisaminnik kommunip pilersitsinissaanut piumasaqaateqarsinnaanerinut. 

 

Naalakkersuisut isumaqarput, sumiiffimmi maleruagassanik, nunaqarfimmi innut-

taasut amerlassusii aammalu kommunip aningaasaqarnera eqqarsaatigereerlugit, 

peqqussut nunaqarfinni innuttaasut kissaatigisaasa naammassisinnaanissaannut 

tamakkiisumik naleqquttoq. 

 

2. Inuppassuit peqataaniarlutik nalunaaariarlutik kommunini ingerlatsivinnik  ajor-

nartorsiortitsinermik (tak. innuttaasut pisinnaatitaaffii siuliani nassuiaatigineqar-tut) 

malitseqartartumik takkutinngitsoortarneri pinngitsoortinniarlugu akiliutit atuutiler-

sinneqarput. Akiliutit 1994-imi atuutilersinneqarmatali allanngortinneqanngillat, 

erniinnarlu allanngortinnissaat tunngavissaqarsorinanngilaq. 

